
m’uyut bnu’ wagi na yaya maku 

 

 “ aya! aya! cyux su inu? ima cyux smbes isu? ” ryax nasa ga, ana 1 

nyux si kgiq giq mqwalax ru memaw behuy qu kayal ga, ini balay thyazi 2 

smru’ qu qsliq maku. si saku tpa’ kintari sa rima m’slaq ka te gleng buqul 3 

ni yaya mu ru, si saku ml’ax m’ngwi ngwi mngilis, ini balay baqi smpung 4 

kinm’uy nqu qsahuy maku. si tehuk squ sman lga, memaw mkruy kwara qu 5 

hi mu lru, si mu hluzi qu rima’ mqarus ka hi mu i musa mhngaw squ 6 

ngasal. 7 

tgazyaw saku sa ’nbyan maku lga, nyux si nbah yan ega’ m’bras bras 8 

mhtuw qu rqyas na yaya mu ru inaras nya ka qsahuy qnxan. piyang balay 9 

nyux si trngil squ tunux maku ga, yan qutux qutux sasan ini nangi klpaw 10 

nga, rima m’klang klang qu tnobuy. mtuliq sami laqi lga, rima nya suqun 11 

sm’an qu bzyok ru masuq qmsya ramat, nyux nya sraxi tanux qu minhqan 12 

na lukus, ru nyux sa nniqan qu aki myan klama’, yaqu yaya mu hiya lga, 13 

rima’ ini baqi qu wal nya ’san la. 14 

qutux qutux zik na p’muya ru klhan na pagay ga, ana m’keng keng mu’ 15 

qu wagi ga, yan balay kikay qu qba’ na yaya , mqumah tmaruq squ rgyax 16 

na lituk slaq, ini nangi kusa si ru agay qu hiya qani, ana nanu gzihung na 17 

zyaw na ngasal ga, ini nangi’ mcik ana cikuy qu roziq nya, mutu nya si plgi 18 

sa kinyuhum na inlungan nya maras squ ngasal qani. nanu kruma’ mutu mu 19 

qriqun mita yaya mu gbyan lga, mutu mtbaku’ lru syahaw squ blihun tanux, 20 

msquli’ mita squ babaw kayal. mnglung saku nanak mha, kya cingay balay 21 

qu qmtux na qsahuy nya ru, kya cyux hazi thbku’ pqzyu yaba yaya nya te 22 

kayal mha saku mnglung.23 

 


